
Vælumtókta 
undirhaldssend­
ingin hjá DR, X 
Factor – sum 
fleiri føroyingar 
hava luttikið 
í, steðgar, tá 
næsta røðin er 
liðug til várs. 
Tá skal DR gera 
nýggja danskt-
framleidda und­
irhaldssending

/ritzau/

Eftir 10 ár við undirhaldsrisa­
num, steðgar X Factor eftir 
næstu talentjagstranina í 
2018.

Tað sigur miðlastjórin hjá 

Danmarks Radio, Henriette 
Marienlund.

– Vit hava eina nýggja røð, 
sum verður send út í 2018. 
Men so steðga vit røðini.

– Hetta hevur verið ein 
ómetaliga góð sendirøð fyri 
DR. Hon hevur savnað nógv­
ar hyggjarar í øllum aldri, 
kynum og kring alt landið. 
Og sendirøðin hevur víst ein 
stóran part av Danmark, sig­
ur miðlastjórin.

DR hevur tikið avgerðina 
at loyva nýggjum hugskotum 
framat og ikki minst at 
framleiða danskt undirhald. 
X Factor konseptið er eitt 
altjóða konsept, sum DR 
keypti í 2007.

Sendingin varð fyrstu ferð 
send í 2008, tá 2,2 millióinir 
fólk hugdu at finaluni. Í 2017 
hugdu 1,6 milliónir fólk eftir 
finaluni.

– Vit steðga X Factor nú, 
tí einaferð skulu vit steðga. 

Annars koma vit ikki víðari. 
Endurtaka vit okkum sjálvi 
ov ofta, so slakar góðskan.

– Og vit vilja fegin hava 
meira danskt-framleitt und­
irhald. Tað er ómetaliga trup­
ult at menna konspet, so vit 
verða noydd at siga, at tað er 
nakað, sum vit avgjørt vilja, 
sigur Henriette Marienlund.

Fyri at náa hesum, má X 
Factor út úr líkningini.

– X Factor er eitt stórt 
træ í skóginum. Um vit vilja 
hava okkurt nýtt at grógva – 
so mugu vit skapa tí nýggja 
gróðrarlíkindi, sigur miðla­
stjórin

Tað nýggja, sum skal 
vaksa, skal kappast við 
sjónvarpstíðina hjá døn­
um fríggjakvøld. Her hevur 
X Factor í fleiri ár sett allar 
kappingarneytar til viks.

– Tað verður ein stór av­
bjóðing, og eg haldi veruliga, 
at vit eru djørv. Um vit ikki 

sjálv leggja trýst á okkum, so 
koma vit heldur ongan veg.

– Tað kann vera, at tað 
endar við at verða fantast­
iskt. Men tað kann eisini 
vera, at tað ikki verður so­
leiðis, sum vit høvdu vónað. 
So mugu vit taka tað har frá, 
sigur Henriette Marienlund.

Uppgávan skal lyftast í 
samstarvi við verandi fram­
leiðarar, sum skjótt verða 
bodnir at koma við hugskot­
um.

– Hvat síðani kemur, vita 
vit ikki enn. Men tað skal 
vera breitt, savnandi og pub­
lic service. Vit vilja fegin gera 
originalt undirhald, sum 
danir kunnu gleða seg til at 
síggja fríggjakvøld.

– Og sjálvandi skal tað 
hava fyllu. Tað er fríggja­
kvøld, so tað skal hava nakað 
av »fríggjakvølds-ráka«, sig­
ur Henriette Marienlund at 
enda.

nú steðgar X Factor

X Factor dómarar í seinastu X-Factor røðini hjá Danmarks Radio: Thomas Blachman, Sanne Salomonsen og Remee
Mynd: /ritzau/Mogens Flindt/arkiv

Her sæst, hvussu tað hev­
ur gingið við X Factor sein­
astu 10 árini.

Tað var bretin Simon 
Cowell, sum uppfann X 
Factor konseptið í 2004. 
DR keypti sendingina og 
sendi hana fyrstu ferð í 
2008. X Factor er send  í 
umleið 30 ymsum londum 
kring allan heimin.

Her sært tú meira um 
X Factor í Danmar, og 
hvussu nógv hava fylgt 
sendingini síðani byrjan:

* Sæson 1:
Ár: 2008
Vinnari: Martin Hoberg 
Hedegaard.
Dómarar: Thomas 
Blachman, Linda Rafn, 
Mikkel Johan Imer 
Sigvardt (Remee).
Tal av hyggjarum til 
finaluna: 2,2 milliónir.

* Sæson 2:
Ár: 2009
Vinnari: Linda Andrews.
Dómarar: Thomas 
Blachman, Linda Rafn, 
Mikkel Johan Imer 
Sigvardt (Remee).
Tal av hyggjarum til 
finaluna: 2,3 milliónir.

* Sæson 3:
Ár: 2010
Vinnari: Thomas Ring 
Petersen.
Dómarar: Mikkel Johan 
Imer Sigvardt (Remee), 
Carsten Højer Schack 
(Soulshock), Pernille 
Rosendahl.
Tal av hyggjarum til 
finaluna: 2,1 milliónir.

* Sæson 4:
Ár: 2011
Vinnari: Sarah Skaalum 
Jørgensen.
Dómarar: Thomas 
Blachman Pernille 
Rosendahl, Mich Hedin 
Hansen (Cutfather).
Tal av hyggjarum til 
finaluna: 2,4 milliónir.

* Sæson 5:
Ár: 2012
Vinnari: Ida Østergaard 
Madsen.
Dómarar: Thomas 
Blachmanm, Pernille 
Rosendahl, Mich Hedin 
Hansen (Cutfather).
Tal av hyggjarum til 
finaluna: 2,2 milliónir.

* Sæson 6:
Ár: 2013
Vinnari: Chresten Flack 
Damborg.

Dómarar: Thomas 
Blachman, Ida Corr, Anne 
Linnet.
Antal seere: 1,7 milliónir.

* Sæson 7:
Ár: 2014
Vinnari: Anthony Jasmin.
Dómarar: Thomas 
Blachman, Lina Rafn, 
Mikkel Johan Imer 
Sigvardt (Remee).
Tal av hyggjarum til 
finaluna: 1,8 milliónir.

* Sæson 8:
Ár: 2015
Vinnari: Emilie Esther.
Dómarar: Thomas 
Blachman, Lina Rafn, 
Mikkel Johan Imer 
Sigvardt (Remee).
Tal av hyggjarum til 
finaluna: 1,8 milliónir.

* Sæson 9:
Ár: 2016
Vinnari: Embrace.
Dómarar: Thomas 
Blachman, Mikkel Johan 
Imer Sigvardt (Remee), 
Mette Lindberg.
Tal av hyggjarum til 
finaluna: 1,6 milliónir.

* Sæson 10:
Ár: 2017
Vinnari: Morten 
Nørgaard.
Dómarar: Thomas 
Blachman, Mikkel Johan 
Imer Sigvardt (Remee), 
Mette Lindberg.
Tal av hyggjarum til 
finaluna: 1,6 milliónir.

* Sæson 11:
Ár: 2018
Vinnari: Ukendt.
Dómarar: Thomas 
Blachman, Sanne 
Salomonsen, Mikkel 
Johan Imer Sigvardt 
(Remee).
Tal av hyggjarum til 
finaluna: Ókent.

Keldur: dr.dk og eb.dk.
/ritzau/

FAKTA: 10 ár við X Factor

2,3 milliónir hyggjarar hugdu eftir aðru sesong av X Factor í 2009, tá føroyska Linda Andrews vann


